
DAG VYF:

Lord of the Dance, die lied wat Izak Davel met die opening gesing het, het ’n refrein geword wat heelweek deur die vergadering ge-eggo het. Dit was ook weer deel van die afsluitingseremonie – ’n viering daarvan dat ons deur die Koning van die kerk uitgestuur word. En om aan te sluit by die “weg-gaanlied” wat sinodegangers gesing het:

Here, ons God, as ons nou huis toe gaan
Vra ons u seën waar ons hier voor U staan
U het u Goedheid weer aan ons betoon
Ons saamwees in u Naam met guns bekroon.

(Dankie aan Noord-Kaapland e-Nuus)
1.
WIE NEEM VERANTWOORDELIKHEID VIR DIE LEIERSKAP TUSSEN DIE SINODESITTINGS?
Die Moderamen neem verantwoordelikheid vir die leierskap tussen sinodesittings. Die Moderamen word soos volg saamgestel:
· die lede van die die Moderatuur wat tydens die Sinode verkies is
· een lid met sekundus uit elke Sinode deur die Sinode genomineer en deur die Algemene Sinode verkies
· vier addisionele lede met sekundi deur die Algemene Sinode verkies
· die Algemene Sekretaris dien met adviserende stem in die ASM

Die Moderamen se samestelling sluit in:

· ten minste drie vroue waarvan ten minste een ’n gelegitimeerde is; en
· ten minste twee nie-gelegitimeerde persone.

Termyn:

Die Moderamen word verkies vir ’n termyn van twee jaar en lede kan slegs twee termyne in dieselfde hoedanigheid dien.

 

Hier volg die name van die moderamen van die Algemene Sinode, soos Vrydag verkies is:
MODERAMEN 2011 – 2013
LEDE VAN DIE MODERATUUR

Ernst, Johann

Hanekom, Braam
Janse van Rensburg, Nelis

Niemandt, Nelus

SINODALE VERTEENWOORDIGERS

Wes-en-Suid-Kaapland:

Primarii

Morkel, Elize*

Sekundi
Sahd, Monty
Oos-Kaapland:

Primarii

Van Wyk, Chris

Sekundi
Schutte, Hansie
Noord-Kaapland:

Primarii

Duursema, Gert

Sekundi
Knoetze, Hannes
Kwa-Zulu-Natal:

Primarii

Raath, Pieter

Sekundi
Van der Merwe, Frikkie
Vrystaat:

Primarii

Van Jaarsveld, Pieter

Sekundi
Jansen van Rensburg, Johan
Wes-Transvaal:

Primarii

Jansen van Rensburg, Jacie

Sekundi
Van Rensburg, Nico
Noordelike Sinode:

Primarii

Claassen, Gustav

Sekundi
Ungerer, DeWyk
Oostelike Sinode:
Primarii

Clasen, Ferdie

Sekundi
Van der Spuy, Dirkie
Hoëveld Sinode:
Primarii

Du Randt, Neels

Sekundi
Malan, Danie
Namibië:
Primarii

Pienaar, Pine

Sekundi
Woest, Jan

Algemene Sekretaris: Gerber, Kobus (Ex officio)

ADDISIONELE LEDE

Bosman, Frik

Bezuidenhout, Elize*

Rossouw, Norma*

Schoeman, Elna*

(Die * dui op vroulike lede)

2.
Ds JAN LUBBE ONTHOU DIE AFGELOPE SINODE SO – Want Jesus is die Here!:  Klik hier om die berig te lees wat in die afgelope naweek se Volksblad verskyn het.  
Dit is dan die laaste aflewering van die Spesiale Uitgawe van Vrypos – die normale nuusbrief word weer vanaf Donderdag aan almal gestuur.
Dankie vir al die positiewe terugvoer wat ek oor hierdie spesiale beriggewing ontvang het, maar ek sê dankie aan die tegnologie wat dit moontlik gemaak het – so kon ons elkeen ‘n stukkie van hierdie spesiale Sinodesitting beleef.

Groetnis.

Thea Bosman

Jan Lubbe
DE zuivere kerk bestaat wel in de theologie, maar niet in de geschiedenis. 
Aldus die historikus George Harinck in sy intreerede aan die Vrije Universiteit in Amsterdam (2003), oor die ontvangs van die Barmen Verklaring in Nederland. Want, hoewel daar destyds in die Barmen Verklaring sterk protes teen die ideologie van Nazïsme in Duitsland aangeteken is en dit alle klem op Christus as die enigste Weg, die gesagvolle Waarheid en die Lewe in vryheid laat val het, het dit nie die ramp van die Holocaust en die Tweede Wêreldoorlog verhoed nie.
Barmen was ’n brose dokument; ’n moedige, evangeliese getuienis. En presies dáárin lê die verband tussen Barmen 1934 en Boksburg 2011. ’n Band wat deur Belhar loop, vandeesmaand vyf-en-twintig jaar gelede. Maar, eers iets oor Boksburg self. Die afgelope Algemene Sinode van NG Kerke in Suider-Afrika sal om verskillende redes onthou word.
Miskien is die belangrikste dít: Dat die ongeveer vyfhonderd afgevaardigdes elke dag hul Bybels nederig en afhanklik oopgemaak het en die Woord van God in gedempte stemme rondom die tafels saam met mekaar gelees en oordink het. Gebid het. Dit was ’n sinode wat baie ernstig wou soek na die wil van God vir ons nou en hier. Kolossense 1 was ’n sleutelteks: Oor die Seun van God wat mens geword het, nederig tot in die dood toe, en juis daardeur versoening en vrede tussen God en mens herstel het. 
Hy is die Here, hoof van die kerk. Van daardie kerk glo ons dat dit één is. Feitlik alle besprekingspunte het hierheen teruggekom: Die eensgesindheid waarin en respek waarmee oor moeilike sake gepraat is én in die besluit om nou die eenheid in die familie van NG Kerke te herstel.  Dat die kerk heilig is, dit wil sê “anders” en eenkant geroep om God se bedoeling in ’n groter wêreld sigbaar te maak – vandaar die besluite oor aborsie, oor geweld en misdaad, oor huwelik en saamwoon, oor grondhervorming en voedselsekerheid. 
Dat die kerk algemeen is, dit wil sê oor alle grense van volk en taal en ras en geslag heen strek; ’n kleurvolle diversiteit van mense – dít was hoorbaar in die groeteboodskappe van regoor die wêreld: Nieu-Seeland tot Noord-Amerika, Hongarye tot Malawi. In die stemme van oud en jonk, vroue en mans wat in die sinode gehoor is. En dat die kerk Christelik is: Gegrond op die leer van die apostels in die Skrif en dat dié ons moet lei in ons nadenke oor die doop, oor boosheid, oor ons daaglikse diens in die koninkryk van God. Want, Jesus is die Here.
Wie só praat oor die heerskappy van God deur sy Woord en Gees, word altyd eerste self aangespreek. Daarom is die eenvoudige, maar so moeilike en tegelyk helende woordjie “jammer”, meer as een keer in Boksburg gehoor. Jammer teenoor vroue, wat jare se diskriminasie en marginalisering in kerke en daarbuite moes verduur. Jammer teenoor jong mense – gedooptes – aan wie nie genoeg vertel is watter wonderlike belofte hul doop inhou nie. Jammer teenoor die baie boere, hul gesinne en werkers, van wie dikwels vergeet word dat hulle in gevaarlike omstandighede voortgaan om kos en werk aan ons land te voorsien. Jammer teenoor die mense van Suid-Afrika wat deur die kerk – ons – in die steek gelaat of seergemaak is, toe ons vergeet het dat Jesus die Here is, en nie die Party, die Volk of Onsself nie. 
Dat terwyl ons ’n volmaakte kerk bely – al die verlostes in Jesus Naam – ons as sy liggaam hier op aarde, as die skape van sy kudde, as die lote van die Wingerdstok, as die boustene in sy tempel, maar meestal gebroke is, onvolmaak, hardhorend en moedswillig. ’n Suiwer kerk bestaan altyd in die teologie, maar selde in die geskiedenis. Anders gesê: In ons geloofsbelydenis, maar nie in ons geloofsbelewenis. Dít is dus ook van Boksburg waar – die geskiedenis sal ons dit nog leer.

Só was dit ook met Belhar en Barmen en die Nederlandse Geloofsbelydenis vantevore: Moedige, maar menslike woorde wat heenwys na daardie één volmaakte Woord van God – dié Een geopenbaar in Christus, waarin die Skeppingswoord én die Skrifwoord vervul is. 
En dit is aan dié Woord dat die Algemene Sinode in Boksburg wou herinner; ’n woord van eenheid, versoening en geregtigheid...Dié Woord: Jesus is die Here.

Ds Jan Lubbe is leraar van die NG gemeente Berg-en-Dal in Bloemfontein. 
TERUG NA INHOUD






